Математика пәні бойынша  6  сынып оқушысының өзіндік жұмысының жоспары
IV тоқсан
Сабақ нөмірі: 136
Сабақтың тақырыбы: Іріктеу тәсілі арқылы комбинаторикалық есептер шығару. (1-сабақ)
1.Мақсаты:
1) мүмкін нұсқаларды іріктеу;
2) «мүмкін нұсқалар ағашы»  тәсілін үйрену.

2.Жаңа тақырыпқа түсініктеме

Күнделікті тұрмыста нәтижесін алдын ала болжауға болмайтын құбылыстар кездесіп тұрады. Кейбір жағдайларды  мәселенің шешудің бірнеше нұсқасы болады. 
Яғни, мүмкін нұсқалар іріктелінеді.

1-мысал. 6-сыныптан мектеп бойынша кезекшілікке Ермек, Ерлан және Азамат жіберілді. Аға кезекші олардың екеуін алып қалды да, біреуін сыныпқа қайтарды. Аға кезекші үш оқушының екеуін неше жолмен бөліп алып қалар еді?
Шешуі. Екі оқушыны үш оқушыдан бөліп алудың барлық жолдарын қарастыралық:
                                         Ермек,            Ермек,	         Ерлан, 
                                         Ерлан,            Азамат ,           Азамат
Сонымен, үш оқушыдан екі оқушыны үш жолмен бөліп алуға болады екен.
 Жауабы: 3.
2-мысал.  Жазылуында тек 1, 2 цифрлары ғана қолданылатын барлық  үш таңбалы сандарды жаз.

111; 112; 121; 122; 211; 212; 221; 222 – 8 сан.
Мүмкін нұсқаларды іріктеудің бұл тәсілін «мүмкін нұсқалар ағашы»  деп атайды.	
3.Тапсырмалар.
1) Әр түрлі екі күміс теңге лақтырылсын. Ең болмағанда бір күміс теңгенің елтаңба жазылған жағымен шығуының қанша мүмкіндігі бар?
2) Жазылуында тек 5 және 7 болатын неше үштаңбалы сан жазуға болады?
3) 6 «А» сыныбында сәрсенбі күні математика, қазақ тілі, жаратылыстану және ағылшын тілі пәндері болады. Сәрсенбі күнгі сабақ кестесінің неше нұсқасын жасауға болады?

